ԱՄՓՈՓԱԹԵՐԹ
«Ակցիզային հարկի մասին» Հայաստանի Հանրա​պե​տու​թյան օրենքում լրացումներ և փոփոխություններ կատարելու մասին»
 ՀՀ օրենքի նախագծի վերաբերյալ շահագրգիռ մարմինների կողմից ներկայացված առաջարկությունների, 
դրանց ընդունման կամ չընդունման վերաբերյալ
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ էկոնոմիկայի նախարարու​թյուն

20.05.2015թ.

թիվ 01/10.2.1/3736-15
	Նախագծի վերաբերյալ սկզբունքային առարկություններ չկան:

Միաժամանակ, առաջարկվում է հաշվի առնել հետևյալ նկատառումները`
1) Նախագծով ներկայացված մոտեցումը որոշակի հակասություն է առաջացնում, քանի որ, ըստ էության, որոշակի միջոցներ են հատկացվում պետբյուջեից դիզելային վառելիքի սուբսիդավորման համար սոցիալական բեռը մեղմելու նպատակով, սակայն, միաժամանակ, առաջարկվում է բարձրացնել դիզելային վառելիքի ակցիզային հարկի դրույքաչափը,

2) նախագծով առաջարկվող փոփոխությունները, լրացուցիչ խոչընդոտներ կարող են առաջացնել ինչպես ավտոտրանսպորտային միջոցների գազալցման գործունեություն իրականացնող տնտեսվարողների, այնպես էլ գազով աշխատող ավտոտրանսպորտային միջոցներ շահագործող տնտեսվարողների համար` ունենալով միաժամանակ բացասական սոցիալական ազդեցություն, քանի որ, առաջարկվող փոփոխությունների արդյունքում, ըստ էության, ավելանալու են ինչպես քաղաքացիների, այնպես էլ  տնտեսվարող սուբյեկտների ծախսերը, որոնք ստիպված են լինելու ավել վճարել նշված ապրանքատեսակների համար:
3) Վերոնշյալ ապրանքատեսակների ակցիզային հարկի դրույքա​չա​փերի բարձրացումը հիմնավորվում է այն հանգամանքով, որ ԵՏՄ անդամ պետություններում դրանց համար սահմանված ակցիզային հարկի դրույքաչափերը մի քանի անգամ բարձր են Հայաստանի Հանրապետությունում այդ ապրանքների համար սահմանված ակցիզային հարկի դրույքաչափերից: Կարծում ենք, որ տվյալ հանգամանքը, ըստ էության, հանդիսանում է տեղական արտադրողների մրցակցային առավելությունը և այն կարելի է դիտարկել որպես տվյալ ապրանքատեսակների իրացումը խթանող հանգամանք` հաշվի առնելով այն հանգամանքը, որ ՀՀ այցելող զբոսաշրջիկների շուրջ 45 տոկոսը բաժին է ընկնում ԵՏՄ անդամ երկրներին և տվյալ հանգամանքը խթան կարող է հանդիսանալ տեղացի արտադրողների և տվյալ ապրանքատեսակների վաճառքով զբաղվող տնտեսվարողների համար` բարձրացնելով արտադրության և վաճառքի ցուցանիշները:
	Ընդունվել է գիտություն:
	1. Դիզելային վառելքի համար նախատեսված ակցիզային հարկի նվազագույն դրույքաչափի բարձրացումը չի նշանակում, որ ՀՀ կառավարությունը դադարեցնելու է գյուղացիական տնտեսություններում օգտագործվող դիզելային վառելիքի սուբսիդավորման ծրագիրը:

2. Տրանսպորտային միջոցներում օգտագործվող սեղմված բնական գազը ներառելով ակցիզային հարկով հարկման ենթակա ապրանքների ցանկում նախևառաջ ապահովվում է տրանսպոր​տա​յին միջոցներում օգտա​​գործվող վառելիքի բոլոր տեսակների համար ակցի​​զային հար​կով հարկման միատեսակ մոտեցումներ:
Բացի այդ, կարծում ենք, որ սեղմված բնական գազի համար նախագծով առաջարկվող ակցիզային հարկի դրույքաչափը չի կարող էական ազդեցություն ունենալ քաղաքացիների և տվյալ գործունեությամբ զբաղվող տնտեսավարող սուբյեկտների վրա, քանի որ նախագծով առաջարկվում է 1000 մ3 սեղմված բնական գազի համար սահմանել 8330 ՀՀ դրամ ակցիզային հարկ, այսինքն` 1 մ3  սեղմված գազի համար 8.33 ՀՀ դրամ: Մեր կողմից կատարված ուսումնասիրություները ցույց են տալիս, որ մեկ տրանպորտային միջոցը լիցքավորվում է միջինում 20 մ3 սեղմված գազ, հետևաբար, այդ մասով լրացուցիչ ծախսը կլինի միջինում ընդամենը 166.6 ՀՀ դրամ:  

3. Ծխախոտի արտադրանքի և ալկոհոլային խմիչքների համար սահմանված ակցիզային հարկի դրույքաչափերի բարձրացումը պայմանավորված է ոչ թե այն հանգամանքով, որ ԵՏՄ անդամ պետություններում սահմանված դրույքաչափերը մի քանի անգամ բարձր են ՀՀ ակցիզային հարկի դրույքաչափերից, այլ այն հանգամանքով, որ հանգամանքով, որ ԵՏՄ շրջանակներում ներկայումս ընթանում են անդամ պետություններում ծխա​​​​խոտի արտադրանքի և ալկոհոլային խմիչքների համար սահմանված ակցիզային հարկի դրույքա​​​չափերի ներդաշնակեցման միջոցառումներ և այս առումով անհրաժեշտ է ծխա​խոտի արտադրանքի և ալկոհոլային խմիչքների համար Հայաս​տանի Հանրապետությունում սահմանված ակցիզային հարկի դրույքաչափերը մոտեցնել ԵՏՄ անդամ մյուս պետություններում սահմանված դրույքաչափերին, որպեսզի անցումը լինի սահուն:
Ինչ վերաբերում է նախագծի ընդունման արդյունքում տեղական արտադրության ծխախոտի գների բարձրացման և հետևաբար այդ ապրանքների մրցակցային առավելությունների վերացմանը, ապա հայտնում ենք, որ ակցիզային հարկի դրույքաչափերի բարձրացումը ուղղակիորեն չի նշանակում, որ ՀՀ-ում արտադրվող ծխախոտի արտադրանքի գները հավասարվելու են ԵՏՄ անդամ պետություններում արտադրվող ծխախոտի արտադրանքի գներին, քանի որ ՀՀ-ում արտադրվող ծխախոտի արտադրանքի ինքնարժեքը անհամեմատ ցածր է ԵՏՄ անդամ երկրներում  հիմնականում Ռուսաստանում արտադրվող արտադրանքի ինքնարժեքից:

	ՀՀ առողջապահության նախարարու​թյուն

15.05.2015թ.

թիվ ԱՄ/11.1/5509-15
	Դիտողություններ և առաջարկություններ չկան:
	
	

	ՀՀ արդարադատության նախարարու​թյուն

29.05.2015թ.

թիվ 04/14/6345-15
	Առաջարկվում է նախագծի 1-ին հոդվածից հանել «1-ին մասում» բառերը՝ նկատի ունենալով այն հանգամանքը, որ փոփոխվող հոդվածը բաղկացած չէ մասերից:
	Ընդունվել է:
	Նախագծում կատարվել է համապատասխան փոփոխություն:

	
	Առաջարկվում է նախագծի 4-րդ հոդվածի 1-ին կետի «ը.» ենթակետում «խմբագրությամբ» բառը փոխարինել «բովանդակությամբ» բառով՝ նկատի ունենալով «Իրավական ակտերի մասին» ՀՀ օրենքի 70-րդ հոդվածի  պահանջները:
	Ընդունվել է:
	Նախագծում կատարվել է համապատասխան փոփոխություն:


